
				Այս էջը սրբագրված է
որ այնքան բան կար նայելու շուրջը, ինչպես նաև ծանոթացավ 3.5 տարեկան մի աղջկա հետ, որը Զմյուռնիա էր գնում։ Տիկինը բառացիորեն տիկին էր, որին սիրահետում էր մի ավստրիացի սպա․ փոքրիկին թողել էր աղախնի մոտ և չէր ուզում նստեցնել գոգին, քանի որ շատ էր վախենում զգեստը ճմրթելուց։ Այնքան խղճացի փոքրիկին․ նա Բոսանթիից մեզ հետ էր։ Ճանապարհին գերմանացի բժիշկը մեզ հրավիրեց ճաշելու իր կացարանում։ Փոքր տուն էր, որից գեղեցիկ տեսարան էր բացվում դեպի հարթավայր։ Նախասրահում հաճելի և համեղ ճաշեցինք։ Մոտավորապես ժամը 5-ին հասանք կայարանի մոտ գտնվող հովիտ, որտեղ ավարտվում էր գլխավոր ճանապարհը․ ավստրիացի հյուպատոսն այնքան սիրալիր էր, որ թույլ տվեց միանալ նրան նախապես պատվիրած իր վագոնում։ Այնուհետև մոտ 1.5 ժամ գնացքով երթևեկեցինք Բոսանթիից, որը փոքր քաղաք է Ադանայի և Կոստանդնուպոլսի միջև։ Իդիլիական ուղևորություն էր պտղաբեր հովտով, որի երկու կողմում լեռներ էին, ամենուրեք ծառեր և մի վարար, կայտառ գետակ, որն ուղեկցում էր մեզ ամբողջ ճանապարհին։ Նստեցի, ըմբոշխնեցի և հիացա գեղեցիկ բնությամբ։ Դժբախտաբար գնացքը հեռու կանգնեց կայարանից, և ոչ ոք չօգնեց ինձ իրերիս հարցում։ Բայց ճանապարհին ծանոթացել էի մի քանի գերմանացի ընտանիքի հետ Յաֆֆայից, որոնք ստիպված թողել էին իրենց ունեցվածքն այնտեղ և տարհանվել, երբ քաղաքը վտանգի մեջ է եղել։ Նրանցից մեկն այնքան սիրալիր էր, որ հոգ տարավ երեխայիս, մինչև ես գնացի փնտրելու իմ ծանոթ գերմանացի բժշկին․ նա մեր հաճախակի հյուրերից էր Հարունիեում։ Նա անմիջապես պատրաստ էր օգնել ինձ և հրավիրեց ապրել իր տանը մինչև կկարողանայի շարունակել ճանապարհս։ Այն նույն բժիշկն էր, որը վերջին անգամ զննեց Ֆրիտյոֆին և փոքրիկ աղջկան․  հաճելիորեն զարմացավ, երբ տղային նորից այդքան առողջ տեսավ։ Նա գերմանական լազարեթի պատասխանատուն է։ Երկու քույրերն էլ են այնտեղ աշխատում․ անհավատալի ընկերական էին և խնամում էին տղայիս, որին շատ «քաղցր» էին համարում։ Լավ ընթրեցինք, հաճելի զրուցեցինք, մաքուր անկողնում իսկապես հանգստացանք։ Բժիշկը հեռագիր ուղարկեց Կոստանդնուպոլիս՝ ինձ համար թույլտվություն ստանալու համար, որ կարողանամ հաջորդ օրը զինվորական գնացք նստեմ։ Թուրք սպան էլ չանհանգստացրեց ինձ, երբ ստուգեց անձնագիրս։ Այնքան երախտապարտ էի, որ Աստված բարեգթորեն օգնեց ինձ ճանապարհին և ամեն ինչ լավ ստացվեց։ 

Բոսանթիից Հայդարփաշա ուղևորությունը համեմատաբար հեշտ էր, քանի որ առաջին դասով էի ճանապարհորդում, որովհետև գնացքը լիքն էր։ Հաճախ դժվար էր տղայի համար կակաո կամ թեյ գտնելը, բայց միշտ էլ ձև կար կայարանում եռացրած ջուր գտնելու։ Մի անգամ էլ գնացքում սուրճ եփեցի։ Էսքիշեհիրում (բնօրինակ՝ Eskisdur) ծանոթացա մի գերմանացի միսիոներուհու հետ, որն օգնեց ինձ, այլապես փոքրիկի հետ չէի կարող հեռու գնալ։ Հագուստի հետ մի քանի անգամ դժվարություններ ծագեցին, բայց միշտ հետ էին վերադարձնում, այնպես որ երբ երեք օրից հասանք Հայդարփաշա, ամեն ինչ կարգին էր։ Ամբողջ ճանապարհին Ֆրիտյոֆը քնած էր իմ ձեռքի ճամպրուկի վրա, որը դարձրել էի փոքրիկ փափուկ մահճակալ՝ վերմակներով և բարձերով, միայն մի սենյակ ունեինք, և նա այնքան քաղցր էր քնում այնտեղ։ Հայդարփաշայից Կոստանդնուպոլիս շոգենավով կես ժամվա ճանապարհ է։ Այնտեղ  համար վերցրեցի մի հյուրանոցում, որի կառավարչին ճանաչում էի։ Լավ ժամանակ անցկացրի, ապրում էինք հասարակ, բայց աննկուն։ Քանի որ չէի կարողանում փաստաթղթերս կարգավորել այնքան արագ, որքան ուզում էի, ստիպված էի 2 շաբաթ մնալ Կոստանդնուպոլսում։


Նախ եղա Նորվեգիայի գլխավոր հյուպատոսի մոտ, որը շատ բարյացակամ էր և օգնում էր ինձ ամեն հարցում։ Հաջորդ օրը

	Այս էջի բնօրինակ լեզուն գրքային նորվեգերենն է։ Այն թարգմանվել է Վիքիդարանի խմբագիրների օգնությամբ։
Վիքիդարանի սրբագրման համակարգը այստեղ օգտագործվում է թարգմանության համար։ Սրբագրումը և հաստատումը պետք է կատարեն միայն այն խմաբգիրները, որոնք վարժ տիրապետում են բնօրինակ և թարգմանվող լեզուներին։	 [image: ] 

